
Ministerul Educației și Cercetării 

Centrul Național pentru Curriculum și Evaluare 
 

Olimpiada Națională de Limba Rromani – etapa județeană Anul V de studiu 
 

Pagina 1 din 2 

 
OLIMPIADA NAȚIONALĂ DE LIMBA RROMANI 

 

ETAPA JUDEȚEANĂ 
 

 

07 MARTIE 2026 
 

ANUL V DE STUDIU 
 

 

• Toate subiectele sunt obligatorii.  

• Se acordă 10 puncte din oficiu. 

• Timpul de lucru efectiv este de 3 ore. 
 

O JEKHTO SUBIJÈKTO 32 pùnkturǎ 

DEL PES O TÈKSTO 

 /…/  

– Raj!a, komendant!ona, ker jekh fòros e Bulibaśeça thaj dikhesa ke avela miśto. O  

Bulibaśa na-i nasul manuś. 

– So fòros manges, Bulibaśe!a? Śunav tut! Phen manqe o fòros, phendǎs o komendànto 

Despa, k-aśti te dikhel kaj kamel te resel o Bulibàśa./…/ 

– Raj!a bare!a, an le ćhaves ka-o Bulibàśa thaj te kamel te aćhel lenθe, me, o Bulibàśa, dav 

murro lav kë mekhav les kaj śkòla thaj vov ći maj trebal man. /…/ 

O raj komendànto vi le rajeça direktoreça le licevosqo avile palal manθe le vurdoneça thaj 

line man kaθar o udar e licevosqo thaj telǎrdǎm lença ka-e Forosqo Biròvo. And-o vurdon, nikon na 

vakǎrelas, o dirèktoro vi o komendànto aźukerenas e emociençar murro arakhimos murre dadeça aj 

dejaça. Xulistǎm andar o vurdon e Śingalipnasqo. Me semas anglal, thaj e raja palal manθe. Avilǎm 

andre and-o biròvo ka-o komendànto. Kana putardem o udar, dikhlem murre dades, sasas gàlbeno 

ka-o muj, pesqe jakha sasas mekhle and-o xorimos e śeresqo, i dej sasas paśal lesθe, beśelas e 

śereça mekhlo p-o lesqo dumo. Gàlbeno ka-o muj, sar si e momǎqi bokholi, laqe ćhama sasas kinge 

asvinǎnθar thaj pesqe krecome bala sasas mekhle tele, p-ël jakha. Beśenas p-jekh skamin sar jekh 

bànka kaj sasas xurǎvdo la mortǎça. Sa-l dujen sasas len sajekh dukh, kana dikhle man dine baro aj 

lùngo muj, traśavalo, falas jekh veśesqo ʒivutrenqo baś. 

– Awwwuuu!! Ćhave!a munre!a, o ćhavo la dejaqo! Patǎjlem kë ći maj dikhav tut, phendǎs i 

dej le jakhança pherde asvinǎnθar. Patǎjlem kë mulǎn, tu, Vàli, munri śukar papùśa! 

O dad astardǎs te dikhel man thaj sa izdralas, palal e lokhe vakeça phendǎs lokhes: 

– Av orde, paśa’ manθe, Vàli! 

– Ninker amença, ći le gaӡença! - phendǎs i dej. 

– De dùma rumunikanes, Bulibaśe!a, te xatǎras vi ame so vakǎren, phendǎs o komendànto 

xolǎme. 

– Ame das dùma p-i amari ćhib, thaj tume p-i tumari, raj!a komendanto!na, kamen te 

xulajaren amenqe vi amari ćhib, ći resel kë ćorde amenqe le ćhavorren? - xutili i dej le moça ka-o 

komendànto. 

– Si amaro ćhavo, raj!a, pokinav tumenqe sode pokinde tume leça thaj lǎv les manqe ka-i 

śàtra. 

  – Ninker amença, na dara! - phendǎs o dad, dikhindoj bare dikhipnaça and-e munre jakha. 

Me astardem te rovav, falas manqe nasul munre dadenθar, ӡanavas kë i sasti lenqi dukh si 

andar manθe. 

– Vali, ninker amença, kadala ći sen tire dada, kadala ingerde amen ka-o Bug thaj akana 

kamen le ćhaven andar amari śàtra. Ame sam tiro dad aj tiri dej!  

Nakhenas sa vrjàma andar śero e dùme phendine kaθar munri dej, tha’ gïndisardem man vi 

ka-o svàto munre siklǎrnenqo „Te ӡas kaj i śkòla vi te siklǒs kaj le maj bare śkòle!”; o dikhipen e 

śukare rajnǒrrǎqo andar o gav Budele kerdǎs man te astarav palem zor. 

 – Kaça inkeres tu, mo ćhavorre!a? La śkolaça vaj le dadeça aj la dejaça? – pućhelas man o 

komendànto. 

 – Dav patǐv vi munre daden, ćumidav lenqo vast, thaj mangav lenθar jertisaripen te mekhen 

man te siklǒvav thaj te dav agor me stùdie. Me ći inkerav nić le dadença, nić le siklǎrnença, me 

inkerav mança, te mekhen man te siklǒvav lil! Kadava si munro drom thaj na-i drom palpale kaj 

śàtra!  

 La deja lǎs la e baldoma, peli tele, thaj o dad phendǎs savorre ileça: 

 – Te kerel pes so kamel o Devel tuça, man na-i man so te maj kerav me tuqe. Aćh and-i 

lùmja le lilesqi, kë kadja tu kamlǎn. /…/  

(E meripnaça and-e jakha - palal o Valerìkä Stänèsku) 
 

1. Xramosaren savo si o tìtulo, o autòro thaj e personàźurǎ e dine literarone operaqe!  

           6 pùnkturǎ 

2. Arakhen e sinonìmurǎ vaś e alava: dùma, traśavalo, vakǎrdǎs, pustik.  4 pùnkturǎ 
 

3. Roden thaj xramosaren andar o dino tèksto śov ʒuvlikane navnǎ/ substantìvurǎ!  

           6 pùnkturǎ 
 

4. Roden thaj xramosaren andar o dino tèksto panʒ alava and-e save si postpozicionàla grafème! 

(q, θ, ç)          5 pùnkturǎ 
 

5. Roden thaj xramosaren andar o dino tèksto trin paśnavnǎ/ adźektìvurǎ! Keren lença po jekh 

propozìcia!         6 pùnkturǎ 
 

 

6.  Roden thaj xramosaren andar o dino tèksto panʒ kernavnǎ/ vèrburǎ ka-o nakhlo vaxt! 

           5 pùnkturǎ 
 
 
O DUJTO SUBIJÈKTO           58 pùnkturǎ 
 

1. Ambolden gaʒikanes e anglutne 10 rèndurǎ andar o tèksto dino maj opre! 18 pùnkturǎ 

2. Nakhaven i kernavni/ o vèrbo „ćumidel” ka-o nakhlo vaxt!   12 pùnkturǎ 

3. Nakhaven o vèrbo/ i kernavni „SI – A AVEA” ka-o akanutno vaxt.   12 pùnkturǎ 

4. Ambolden and-i rromani ćhib:       16 pùnkturǎ 

a) Este pentru a doua oară când particip la Olimpiada Națională de Limba Rromani. 

b) Le voi spune prietenilor despre cât de frumos este acest oraș. 

c) Limba rromani este o limbă veche și frumoasă, precum este și limba română. 

d) Mama mea este profesoară de limba rromani. Ea este un model pentru mine și colegii 

mei! 


